Йолдызлы сәгать
Максат: 1. Укучыларның  алган белемнәрен исәпкә алу.Язучы-шагыйрьләр, аларның иҗатларынкабатлау.
2. Игътибар, монологик сөйләм,фикерләүсәләтләрен   үстерү.

3.Әдәбиятка мәхәббәт, интеллектуаль  уеннарга кызыксыну уяту.

Дәрес тибы: контроль дәрес

Дәрес төре: уен дәрес

Җиһазлау: компьютер, интеактив такта , плакатлар, йолдызчыклар.

Дәрес барышы.

· Исәнмесез,укучылар. Хәерле көн. Белгәнегезчә, бүген безнең дәрестә кунаклар бар. Дәресебез уен рәвешендә узачак. Уенда катнашучылар, үз урыннарыгызга рәхим итегез. Мин сезне уен кагыйдәләре белән таныштырып узармын. Сорауларны яхшы тыңлап җавап бирергә тырышыгыз. Шуны да онытмагыз – һәрберегез үзе өчен көрәшә.  Уен тәртибе – уен 5 турдан торачак. 1 – үзегез белән таныштыру, 2 – язучы һәм шагыйрьләр турында, 3 – быел укыган әсәрләр буенча, 4 – хәрефләрдән сүзләр төзеп язу, 5 – бер сүздән сүзләр төзеп язу.

        Дөрес җавапка йолдызчыклар бирелә, һәм аларның санына карап, һәбер турда уеннан бер пар төшеп кала.

        1нче тур. Укучылар кыскача гына үзләре белән таныштырып узарлар. Әлеге турда йолдызчыклар барлык укучыларга да бирелә, ә аларның ярдәмчеләре исә икенче турдан гына катнаша башлыйлар. 

       2нче тур сезнең алда 7 портрет:(1слайд)
1. Кәрим Тинчурин

2. Һади Такташ

3. Гадел Кутуй

4. Муса Җәлил

5. Фатих Кәрим

6. Хәсән Туфан

7. Әмирхан Еники.

Мин сезгә сораулар бирәчәкмен. Сез үзегезнең табличкаларыгызны күтәреп, дөрес җавапның санын күрсәтерсез. Һәрбер дөрес җавапка бер йолдызчык. Уенчыларга да ярдәмчеләргә дә. 

  Сораулар:

1. Бу шәхесләрнең кайсылары 20нче гасырның 20нче еллары вәкилләре?(2 слайд)
2. Бу язучы, инде сугыш беткәч, 1945нче елның 15нче июнендә Згеш шәһәрендә вафат була.(3 слайд)
3. Бу шагыйрь 1900нче елның 9 декабрендә Татарстанның Аксубай районы,иске Кармәт авылында туа. 16 ел сөрген, төрмәләрдә була.(4 слайд)
4. Бу шагыйрь турында әдипләр проза, поэзия, драматургия әсәрләре язалар, Казанның 1 Май мәйданында аңа һәйкәл куелган.(5 слайд)
5. Бу юлларның авторы кем?

Мәхәббәт...

6. Ул үзе иске нәрсә.(6 слайд)

7. Аның турында Башкортстанның күренекле шагыйре Баязит Бикбай болай дип яза: “ Ул татар поэзиясендә бөтен бер дәверне ачкан кеше.Чын татар поэзиясен бөек тукай тудырган булса, аның совет чорындагы югары күтәрелешен  бу шагыйрьдән башка күз алдына китерү мөмкин түгел”(7 слайд)
8. Аның әсәрләрендә вакыйгалар мораль-этик планда бирелә. Ул кеше күңеле, аның язмышы, милли рух, милләтне саклап калу темаларын яктырта.(8 слайд)
Хәзер 2нче турга йомгак ясап йолдызларны саныйбыз. Йолдызчыгы иң аз булган укучыбыз, ярдәмчесе белән уеннан чыга. Ләкин калган сорауларны да тыңлап утырыгыз. 

     3нче тур әлеге уку елында өйрәнелгән әсәрләргә багышлана. Алар(9 слайд)
1. “Сүнгән йолызлар”
2. “Тапшырылмаган хатлар”
3. “Әйтелмәгән васыять”
4. “Мәхәббәт тәүбәсе”
5. “Сибәли дә сибәли”
6. “Язгы аҗаган”
7. “Агыла да болыт агыла”.

Сораулар:

1.Ата-бабадан калган,”Аулак өй” йоласы кайсы әсәрдә чагылыш тапкан?(10 слайд)
2. Кайсы әсәр эпестоляр жанрда язылган?(11 слайд)
3. Бу юллар кайсы әсәрдән:

Ана –

Бөек исем,

Нәрсә җитә ана булуга,

Хатыннарның бөтен матурлыгы,

Бөтен күрке ана булуда...(11 слайд)
4. Кайсы әсәрдә автор фикере лирик герой хисләре белән туры килми(11 слайд)
5.”Казан астында утның өзелмәве яхшы” – сүзләре кайчы әсәрдән?(12слайд)

6. Тормыш агышын символлар белән күрсәткән әсәр?(13 слайд)

7. Берничә тарихи вакыйга аша кешенең ачы язмышын сурәтләгән әсәр?( 14 слайд)
 3нче турга йомгак ясыйбыз.

 4нче турга күчәбез. Сезгә бирелгән хәрефләрдән сүзләр төзергә кирәк. Кем иң озын сүз төзер икән? Сезгә 1 минут вакыт бирелә.

Хәрефләр: Ч, Г, Ш, Т, Р, А,Ы, У, Ы.(15 слайд)
 4нче турга йомгак ясала.
 5нче тур. Безнең 2генә пар калды. Алар өчен соңгы бирем: “ДРАМАТУРГИЯ” сүзеннән кем күпме сүз ясый алыр икән?(16 слайд). Сүзләр баш килештәге исемнәр булырга тиеш. Сезгә шулайук 1 минут вакыт бирелә.

 Менә безнең җиңүчебез дә билгеле булды. Аны тәбрик итәргә иптәшегезне чакырабыз.( 1 укучы җыр башкара).

 Дәрес өчен билгеләр куябыз. Сез барыгыз да темаларны үзләштергәнсез, ләкин тырышырга кирәк әле. Дәресебез тәмам, сау булыгыз.
